
Dyddiad cyhoeddi: 6 Mawrth 2025

Cais Rhyddid Gwybodaeth 33/25

Rydych chi wedi gofyn y canlynol i ni...
Ar ôl ailagor llinell Treherbert y llynedd, drwy ddatganiad i’r wasg, cyhoeddodd TrC y bydd trenau newydd yn rhedeg ar y cledrau sydd wedi’u trydaneiddio’n ddiweddar erbyn “Haf 2024”. Gan ei bod hi nawr yn 2025, heb unrhyw arwydd o’r trenau newydd, a fyddech cystal ag ateb y canlynol?
a) Beth sydd wedi achosi'r oedi?
b) Faint o arian ychwanegol mae’r oedi’n ei gostio?
c) Pryd fyddwn ni’n gweld y trenau newydd ar linell Treherbert?

YMATEB
Cwestiwn 1
Ym mis Awst 2024, cynhaliwyd yr Eisteddfod ym Mhontypridd. Er mwyn cynyddu capasiti rheilffyrdd y Cymoedd yn ystod y digwyddiad, fe wnaethom weithredu ein trenau Dosbarth 231 ar linellau Treherbert, Merthyr ac Aberdâr am y tro cyntaf. Dyma oedd y tro cyntaf i drenau newydd redeg ar y rheilffyrdd hyn ers degawdau.
Yn dilyn hyn, aeth y gwaith rhagddo i gyflwyno’r trenau Dosbarth 756 cyntaf ar y llinellau hyn yng Ngaeaf 2024. Y trenau hyn yw fersiwn ‘tri-modd’ y trenau Dosbarth 231, sy’n defnyddio trydan o’r gwifrau uwchben, batri a disel. 
Ym mis Tachwedd 2024, dechreuodd y trenau Dosbarth 756 cyntaf deithio ar linellau Merthyr ac Aberdâr. Yn fuan ar ôl hyn, ym mis Ionawr 2025, dechreuodd y trenau hyn deithio ar linell Treherbert. 
Cwestiwn 2
Nid oes unrhyw oblygiadau cost ychwanegol yn ymwneud yn uniongyrchol â’r mater penodol hwn o safbwynt cerbydau.
Cwestiwn 3
Dechreuodd y trenau Dosbarth 756 cyntaf deithio ar linell Treherbert ar 4 Ionawr 2025. Roedd hwn yn wasanaeth cyfyngedig, gyda’r trên yn rhedeg o orsaf Treherbert, lle’r oedd yn cael ei stablu, i lawr i Gaerdydd yn gynnar yn y bore ac yn ôl i fyny yn hwyr gyda’r nos. Y rheswm am y patrwm gwasanaeth cyfyngedig hwn oedd cyfyngiadau stablu yn Nhreherbert a achoswyd gan waith seilwaith parhaus yn yr orsaf. 
Yn ddiweddar, cynyddwyd y lefel gwasanaeth hon i ddwy uned yn Nhreherbert drwy’r dydd. Bydd y nifer hwn yn parhau i gynyddu dros yr wythnosau nesaf, gyda mwy o drenau’n ymuno â’r gwasanaeth i deithwyr. Bydd cyfanswm o 14 o drenau Dosbarth 756 newydd sbon yn ymuno â’r gwasanaeth i deithwyr ar linell Merthyr, Aberdâr a Threherbert erbyn diwedd Gwanwyn 2025. 
Gobeithio y bydd yr wybodaeth hon yn ddefnyddiol i chi.
Yn gywir,  
 
Trafnidiaeth Cymru

Hawliau Apelio
Os ydych chi’n anhapus â’r ffordd y cafodd eich cais ei drin a’ch bod chi’n dymuno gwneud cwyn neu wneud cais am adolygiad o’n penderfyniad, ysgrifennwch at y Pennaeth Rhyddid Gwybodaeth naill ai yn Trafnidiaeth Cymru, 3 Llys Cadwyn, Pontypridd, CF37 4TH neu freedomofinformation@tfw.wales. Rhaid i’ch cais gael ei gyflwyno cyn pen 40 diwrnod gwaith ar ôl derbyn y llythyr hwn. Os nad ydych chi’n fodlon ar ganlyniad yr adolygiad mewnol, mae gennych hawl i wneud cais yn uniongyrchol i’r Comisiynydd Gwybodaeth am benderfyniad. 
Gallwch chi gysylltu â’r Comisiynydd Gwybodaeth yn Swyddfa’r Comisiynydd Gwybodaeth, Wycliffe House, Water Lane, Wilmslow, Cheshire, SK9 5AF neu gallwch chi gysylltu â Swyddfa’r Comisiynydd Gwybodaeth drwy adran ‘Gwneud Cwyn’ eu gwefan ar y ddolen hon: https:/ico.org.uk/make-a-complaint/ 
Yr adran berthnasol i’w dewis fydd "Gwybodaeth Swyddogol neu Gyhoeddus".

